
					এই পাতাটির মুদ্রণ সংশোধন করা প্রয়োজন। 
भांकि वहांयजी
সঙ্গে করিয়া জ্যোতিৰ্ম্ময় দোতলার একপ্ৰান্তে একটি মাঝারি আকারের ঘরে নিয়া গেল। এটি সত্যপ্রিয়র অবসর যাপনের ঘর, একপাশে চৌকীর মত সাদাসিদে ছোট একটি খাটে বিছানা, একটি রিভলভিং বুক সেলফে কতগুলি বই আর মেঝেতে আসন করিয়া বসিয়া লিখিবার জন্য একটি ডেস্ক ছাড়া আর কোন আসবাবের বালাই নাই। একটি চেয়ারও চোখে পড়ে না । বাড়ীর অন্যান্য অংশে গৃহস্বামীর ঐশ্বৰ্য্যের নির্লজ বিজ্ঞাপন দুই চোখ ভরিয়া দেখিতে দেখিতে এ ঘরে আসিয়া ঢুকিলে মনে হয়, এখানে বুঝি কোন সংসার বিরাগী নিম্পািহ সন্ন্যাসী বাস করে। সত্যপ্ৰিয়র বেশ আর ঝকঝকে মেঝেতে তার
বসিবার ভঙ্গি দেখিয়া কথাটা আরও বেশী করিয়া মনে হয় ।
সত্যপ্ৰিয়র বেশ দেখিয়া জ্যোতিৰ্ম্ময় পৰ্যন্ত আজ একটু অবাক হইয়া গেল । যশোদাকে ডাকিয়া অ্যানিতে যাওয়ার সময় সত্যপ্ৰিয়র পরনে সাদা কাপড় ছিল, গায়ে জামা ছিল—দূরে কোথায় অসময়ে বাদলা দেখা দেওয়ায় সহরতলীতে শীতের আমেজ টের পাওয়া যাইতেছিল। এখন কিন্তু খালি গায়ে হাটুর উপর কাপড় তুলিয়া সত্যপ্রিয় মেঝেতে আসন-পিড়ি হইয়া বসিয়াছে, পরনের কাপড়খানা গারদের । কঁাধে মোটা পৈতা, গলায় রুদ্রাক্ষের মালা, বাহুতে অনেকগুলি কবজ ও তাবিজ, কব্জির কাছে স্ফটিকের জপমালা জড়ানো । মনটা হঠাৎ যেন কেমন করিয়া উঠিল জ্যোতিৰ্ম্ময়ের, সত্যপ্ৰিয় কি দর্শক অনুসারে বেশ বদলায় ? সত্যপ্রিয়কে নানা বেশে সে দেখিয়াছে, কোনদিন হাটকোট পরা খাটী সাহেবী পোষাক, কোনদিন মাথায় টুপি, গায়ে লম্বা কোট খানিকটা-পশ্চিম ভারতীয়ের পোষাক, কোনদিন মটকার পাঞ্জাবী, কেঁচানো ধুতি, কঁাধে ভাজ-করা চাদরী-বাঙ্গালী পোষাক, কোনদিন মাঝে মাঝে সত্যপ্ৰিয়র বেশে মুসলমান ভদ্রলোকের বেশের একটু ধাঁচ যে কি করিয়া আমদানী হয় জ্যোতিৰ্ম্ময় বলিতে পারে না। আজ হঠাৎ জ্যোতিৰ্ম্ময়ের মনে পড়িয়া গেল, যতবার সত্যপ্রিয়কে সে ভিন্ন ভিন্ন পোষাকে দেখিয়াছে তার প্রত্যেকবার বিশেষ প্ৰয়োজনে হয় ভিন্ন দেশীয় কোন বিশিষ্ট ব্যক্তির তার সঙ্গে দেখা করিতে আসিবার অথবা তার নিজের গিয়া দেখা করিবার কথা ছিল ।
ঘরের রিক্ততা ও সত্যপ্ৰিয়র বেশ যশোদাকেও একটু কাবু করিয়া ফেলিয়াছিল। DBDDDDS KBEDBD DBBBB BD BBDBDD BD BB BSDD BDDBDB DDD
TIC










[image: ]

[image: ]

'https://bn.wikisource.org/w/index.php?title=পাতা:মানিক_গ্রন্থাবলী.pdf/২৮৮&oldid=877170' থেকে আনীত


					বিষয়শ্রেণী: 	মুদ্রণ সংশোধন করা হয়নি




				

			
			
		

		
			

		 এই পাতা শেষ সম্পাদিত হয়েছে ০৭:০৪টার সময়, ১২ আগস্ট ২০১৭ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

